
ABSTRACT

Layunin nitong matukoy ang antas ng paggamit ng unang wika batay sa silid-aralan, pag-unawa at pagkatuto, at paglinang ng
kasanayan sa ikalawang wika, gayundin ang antas ng akademikong pagganap ng mga mag-aaral batay sa pag-unawa sa aralin,
kasanayan sa wika, at resulta ng pagsusuri at akademikong marka. Gumamit ang mananaliksik ng kuwantitatibong disenyo ng
pananaliksik, partikular ang deskriptibo-korelasyonal na pamamaraan. Ang mga kalahok ay binubuo ng mga guro sa ikaanim na
baitang mula sa Distrito ng Jose Abad Santos na pinili gamit ang stratified random sampling. Ang datos ay nakalap sa pamamagitan
ng beripikadong talatanungan at sinuri gamit ang mean, standard deviation, at Pearson r upang matukoy ang ugnayan ng mga
baryabol. Batay sa resulta ng pag-aaral, lumabas na mataas ang antas ng paggamit ng unang wika sa berbal na komunikasyon ng
mga mag-aaral at mataas din ang kanilang akademikong pagganap. Natuklasan din na may makabuluhang ugnayan sa pagitan ng
paggamit ng unang wika at akademikong pagganap, lalo na sa pag-unawa sa aralin at kasanayan sa wika. Ipinakita ng pag-aaral
na ang paggamit ng unang wika ay nakatutulong sa pagpapalalim ng pag-unawa, pagpapataas ng kumpiyansa, at pagpapabuti ng
pakikilahok ng mga mag-aaral sa klase. Kaugnay nito, inirerekomenda na higit pang palakasin ng mga guro at paaralan ang
estratehikong paggamit ng unang wika bilang pantulong na midyum sa pagtuturo upang higit na mapaunlad ang pagkatuto at
akademikong pagganap ng mga mag-aaral.

MGA SUSING-SALITA: Unang Wika, Berbal Na Pakikipagtalastasan, Akademikong Pagganap, Pagkatuto, Kasanayan Sa

Wika, Sangay Ng Lungsod Ng Davao

KABANATA | - PANIMULA

Ang unang wika ay mahalagang pundasyon ng
pagkatuto, komunikasyon, at pagpapanatili ng
pagkakakilanlang pangkultura ng mga mag-aaral na may
kaugnayan sa kalidad ng edukasyon na naglalayong matiyak
ang inklusibo at dekalidad na edukasyon para sa lahat. Ipinakita
sa mga pag-aaral na ang paglaganap ng Ingles, kasama ng
epekto ng globalisasyon at teknolohiya, ay nagdudulot ng
paghina sa paggamit at pagpapahalaga sa unang wika (Becker,
2023; Gaipov et al., 2024). Lumitaw din na ang kakulangan ng
kagamitang panturo sa lokal na wika at pagkakaiba ng wikang
ginagamit sa tahanan at paaralan ay nagiging sanhi ng
kahirapan ng mga mag-aaral sa pag-unawa at
pakikipagkomunikasyon (Escarda, 2024; Lakibul, 2024). Dahil
dito, mahalagang palakasin ang paggamit ng unang wika upang
mapabuti ang kalidad ng edukasyon at pagkatuto ng mga mag-
aaral.

Sa isang pag-aaral na isinagawa sa Uganda, ipinakita
na sa mga multilinggwal na rehiyon ay nagiging hamon ang
pagpili ng wikang gagamitin bilang midyum ng pagtuturo.
Karaniwang ginagamit ang pinakalaganap na wika sa isang
lugar, subalit hindi nito nabibigyan ng pantay na oportunidad
ang lahat ng mag-aaral na matuto gamit ang kanilang unang
wika. Nagkakaroon ng suliranin sa lingguwistikong katarungan
at limitadong pag-unawa sa pagkatuto (Becker, 2023). Sa pag-
aaral nina Gaipov et al. (2024) na isa sa mga dahilan ng unti-
unting pagkawala ng unang wika ay ang mabilis na pag-unlad
ng teknolohiya at globalisasyon. Isinusulong ng kanilang
pamahalaan ang pagpapalakas ng paggamit ng unang wika
maging sa antas ng kolehiyo bilang paraan ng pagpapanatili ng
kanilang identidad at kultura.

Ayon kay Pham et al. (2025) sa Australia na ang
lumalawak na paggamit ng Ingles bilang midyum ng pagtuturo
sa mataas na edukasyon ay nagdudulot ng pangamba sa patuloy
na paghina ng paggamit ng unang wika. Kaya naman
hinihikayat nila ang iba pang mananaliksik na magsagawa pa
ng mga pag-aaral hinggil sa pagpapatibay ng unang wika bilang
midyum ng pagtuturo. Ayon nina Gebauer et al. (2022), naging
hadlang sa epektibong komunikasyon sa Germany ang
paggamit ng iba’t ibang wika sa pagtuturo, lalo na sa mga mag-
aaral mula sa magkakaibang rehiyon. Dahil limitado ang
kaalaman ng ilan sa kanilang unang wika, nagiging sanhi ito ng
hindi pagkakaunawaan at kalituhan sa kanilang pakikipag-
ugnayan at pagkatuto.

Naging malaking hamon ito sa sa larangan ng
edukasyon dahil sa dami ng wikang ginagamit sa iba’t ibang
rehiyon, lalo na sa kakulangan ng mga aklat, babasahin, at
kagamitang pang-edukasyon na nakasalin sa lokal na wika.
Nagiging limitado ang kakayahan ng mga guro sa pagtuturo ng
ilang asignatura tulad ng Filipino. Ipinahayag ni Lakibul (2024)
sa Sulu National High School, natuklasan na may mga mag-
aaral na nahihirapan sa pag-unawa ng mga asignaturang
itinuturo sa Ingles dahil naaapektuhan sila ng kanilang unang
wika. Ang mga hamong ito sa pag-unawa sa mga konsepto sa
asignaturang tulad ng agham at matematika ay maaaring
maiugnay sa pagkakaiba ng wika at kultura, na nagiging
hadlang sa kanilang pagkatuto at pag-unlad sa akademiko.

Samantala, sa Distrito ng Jose Abad Santos, isa ring
napapansing suliranin ang mababang pagpapahalaga sa unang
wika kumpara sa Filipino at Ingles. Maraming magulang at
maging ilang mag-aaral ang mas pinipiling gamitin ang Filipino
at Ingles sa pang-araw-araw na komunikasyon at pagkatuto,

dahilan upang unti-unting mabawasan ang paggamit at
pagpapahalaga sa kanilang unang wika. Bunga nito,
naapektuhan ang kakayahan ng ilang mag-aaral sa
pagpapahayag ng idea at pag-unawa sa mga aralin. Kaugnay
nito, inirerekomenda ng mananaliksik at tagapagtaguyod ng
edukasyong multilinggwal ang pagpapalakas ng paggamit ng
unang wika sa loob ng silid-aralan at tahanan bilang suporta sa
mas inklusibo at makabuluhang pagkatuto. Dahil dito, naging
mahalaga at napapanahon ang pag-aaral na ito upang masuri
ang papel ng unang wika sa berbal na pakikipagtalastasan at
akademikong pagganap ng mga mag-aaral sa Distrito ng Jose
Abad Santos, Davao Occidental.

PAGLALAHAD NG SULIRANIN

Ang pag-aaral na ito ay naglalayong suriin ang
ugnayan ng paggamit ng unang wika sa berbal na
komunikasyon at akademikong pagganap ng mga mag-aaral sa
Distrito ng Jose Abad Santos, Davao Occidental. Binibigyang-
diin ng pananaliksik na ito ang mahalagang papel ng wikang
ginagamit sa loob ng silid-aralan sa paghubog ng pag-unawa,
pakikilahok, at akademikong tagumpay ng mga mag-aaral. Sa
kontekstong ito, ang pag-aaral ay naglalayong sagutin ang
sumusunod na tanong:
1) Ano ang antas ng paggamit ng unang wika sa berbal na
komunikasyon ng mga mag-aaral batay sa sumusunod na
aspekto:

1.1) paggamit ng unang wika sa silid-aralan;

1.2) gampanin ng unang wika sa pag-unawa at
pagkatuto; at

1.3) epekto ng unang wika sa paglinang ng
kasanayan sa ikalawang wika?
2) Ano ang antas ng akademikong pagganap hg mga mag-
aaral batay sa sumusunod na aspekto:

2.1) pag-unawa sa aralin;

2.2) kasanayan sa wika; at

2.3) resulta ng pagsusuri at akademikong marka?
3) Mayroon bang makabuluhang ugnayan sa pagitan ng
paggamit ng unang wika sa berbal na komunikasyon at
akademikong pagganap ng mga mag-aaral?
4) Aling aspekto ng paggamit ng unang wika sa berbal na
komunikasyon ang may makabuluhang impluwensya sa
akademikong pagganap ng mga mag-aaral?

MGA KAUGNAY NA LITERATURA AT PAG-AARAL

Sa kabanatang ito nilalahad ang mga kaugnay na
literature at pag-aaral bilang mahalagang bahagi ng
pananaliksik sapagkat nagbibigay ito ng mga impormasyon at
idea na nagsisilbing batayan ng kasalukuyang pag-aaral.
Mababasa ang mga konsepto, teorya, at resulta ng mga naunang
pananaliksik na may kaugnayan sa paksang tinatalakay. Sa
pagsusuri sa mga kaugnay na literatura at pag-aaral, higit na
nauunawaan ng mananaliksik ang lawak ng suliranin at ang
mga puwang na maaaring punan ng kasalukuyang pag-aaral.
Nakatutulong din ito upang mapagtibay ang kabuluhan at
direksiyon ng isinagawang pananaliksik.

KAUGNAY NA LITERATURA

Paggamit ng Unang Wika sa Berbal na
Pakikipagtalastasan. Ayon kina Colin Baker at Wayne E.
Wright (2021), Jim Cummins (2020), at Patsy Lightbown at

Nina Spada (2021), mahalaga ang unang wika sa pagkatuto
sapagkat nakatutulong ito sa mas malinaw na pag-unawa ng
mga aralin, pagpapalakas ng partisipasyon at komunikasyon ng
mga mag-aaral, at pagpapaunlad ng kanilang kakayahang
kognitibo at kritikal na pag-iisip. Bukod dito, ang matibay na
pundasyon sa unang wika ay nakatutulong din upang mas
madaling matutuhan at magamit ang ikalawang wika.

Paggamit ng Unang Wika sa Berbal na
Pakikipagtalastasan: Paggamit ng unang wika sa silid-aralan.
Ayon kina Garcia at Wei (2021), Bialystok (2022), Collier at
Thomas (2023), at Benson at Kosonen (2022), mahalaga ang
unang wika sa pagkatuto dahil nakatutulong ito sa mas malalim
na  pag-unawa, aktibong  partisipasyon, = mabisang
komunikasyon, at mas mataas na akademikong pagganap ng
mga mag-aaral. Gayunpaman, binigyang-diin nina Cummins
(2022), Cummins at Genesee (2023), at Hornberger at Martin-
Jones (2022) na maaaring makaranas pa rin ng kahirapan sa
pagpapaliwanag ng mas abstraktong konsepto kung kulang ang
akademikong bokabularyo, karanasan sa akademikong
diskurso, at kumpiyansa sa paggamit ng wika, kahit ito ay
kanilang unang wika.

Paggamit ng Unang Wika sa Berbal na
Pakikipagtalastasan: Gamapanin ng Unang Wika sa Pag-
unawa at Pagkatuto. Ayon kina Nation at Schmitt (2022),
Swain at Lapkin (2022), Kirkpatrick at Liddicoat (2023), at
Kleifgen at Bond (2022), mahalaga ang paggamit ng unang
wika sa pagkatuto dahil nakatutulong ito sa mas malinaw na
pag-unawa, mas epektibong pagproseso ng impormasyon, at
mas aktibong pakikilahok ng mga mag-aaral sa klase.
Gayunpaman, ipinakita nina Wei at Garcia (2023), Krashen at
Terrell (2022), at Halliday at Hasan (2022) na ang partisipasyon
ng mga mag-aaral ay hindi lamang nakasalalay sa wikang
ginagamit kundi naaapektuhan din ng emosyonal na kalagayan,
kumpiyansa, kalidad ng interaksyon, at kapaligiran sa silid-
aralan. Dahil dito, ang matagumpay na pagkatuto at pakikilahok
ay bunga ng kombinasyon ng lingguwistiko, emosyonal, at
sosyal na mga salik.

Paggamit ng Unang Wika sa Berbal na
Pakikipagtalastasan: Epekto ng Unang Wika sa Paglinang ng
Kasanayan sa lkalawang Wika. Ayon kina Crawford at Thomas
(2023), Cummins at Genesee (2023), Cook at Larsen-Freeman
(2022), Creese at Blackledge (2022), de Groot (2023), at Nation
at Webb (2022), mahalaga ang unang wika sa pagkatuto ng
ikalawang wika sapagkat nagsisilbi itong matibay na
pundasyon sa pagbuo ng kahulugan, bokabularyo, at
kasanayang pangkomunikasyon. Nakakatulong ito sa mas
organisadong pagproseso ng impormasyon, pagpapalakas ng
kumpiyansa, paglinang ng identidad bilang multilingguwal na
mag-aaral, at mas epektibong pagkatuto at pagpapanatili ng
bokabularyo. Dahil dito, nagiging mas madali at mas
makabuluhan ang pag-unawa at paggamit ng ikalawang wika sa
akademiko at pang-araw-araw na komunikasyon.

Akademikong Pagganap ng mga Mag-aaral. Ayon
kina Zimmerman (2022) at Schunk (2023), ang mataas na
akademikong pagganap ng mga mag-aaral ay nakaugnay sa
kanilang kakayahang pamahalaan ang sariling pagkatuto at
paniniwala sa sariling kakayahan. Ang mga mag-aaral na
organisado, may malinaw na layunin, at may tiwala sa kanilang
kakayahan ay mas nagiging masipag, matiyaga, at handang

---182




ISSN (Online): 2455-3662

¢ 2. EPRA International Journal of Multidisciplinary Research (IJMR) - Peer Reviewed Journal
Volume: 12| Issue: 6| June 2026|| Journal DOI: 10.36713/epra2013 || SJIF Impact Factor 2026: 8.753 || ISI Value: 1.188

)

harapin ang mga hamon sa pag-aaral, na nagreresulta sa mas
mahusay na pag-unawa at tagumpay sa akademiko.
Akademikong Pagganap ng mga Mag-aaral: Pag-
unawa sa Aralin. Ayon kina Hattie (2022), Willingham (2022),
Bjork (2023), Tulving (2022), Vygotsky (2022), at Bloom
(2023), ang pag-unawa, pag-alaala, at kakayahang makabuo ng
tamang sagot ay nakasalalay sa malinaw na pagtuturo, malalim
na pagproseso ng impormasyon, epektibong pagsasanay sa
paggunita, at gabay ng guro. Kapag naiuugnay ng mga mag-
aaral ang bagong kaalaman sa kanilang dating natutuhan at
nahahasa ang kanilang kasanayang kognitibo, mas nagiging
madali para sa kanila ang pag-alala, pagsusuri, at pagbibigay ng
wasto at lohikal na sagot sa mga akademikong gawain.
Akademikong Pagganap ng mga Mag-aaral:
Kasanayan sa Wika. Ayon kina Krashen (2022), Long (2023),
Cummins (2022), Hyland (2023), Elbow (2022), Flower
(2023), Dornyei (2022), Richards (2023), at Oxford (2023), ang
paglinang ng kasanayan sa wika ay nakasalalay sa
nauunawaang input, aktibong interaksyon, malinaw na
organisasyon ng ideya, at patuloy na pagsasanay sa pagsulat at
pagsasalita. Mahalaga rin ang motibasyon, kumpiyansa, at
suportadong kapaligiran sa pagkatuto upang mapaunlad ang
komunikasyon at akademikong kakayahan ng mga mag-aaral.
Dahil dito, mas nagiging epektibo ang paggamit ng wika sa
pag-unawa, pagsulat, at pasalitang pakikipagtalastasan.
Akademikong Pagganap ng mga Mag-aaral: Resulta
ng Pagsusuri at akademikong Marka. Ayon kina Marzano
(2023), Black (2022), Bloom (2023), Zimmerman (2023),
Covey (2022), Bandura (2023), at Wiliam (2023), ang mataas
na akademikong marka at pagganap ng mga mag-aaral ay
nakasalalay sa malinaw na layunin sa pagkatuto, epektibong
pagtataya at fidbak, mahusay na pamamahala ng oras, sariling
disiplina, at paniniwala sa sariling kakayahan. Kapag aktibong
nakikilahok ang mga mag-aaral, natatanggap ang tamang
gabay, at nagagamit ang mabisang estratehiya sa pag-aaral, mas
nagiging organisado at makabuluhan ang kanilang pagkatuto,
na nagreresulta sa mas mataas na marka at patuloy na pag-unlad
sa akademiko.
Ugnayan sa Pagitan ng Paggamit ng Unang Wika sa
Berbal na Pakikipaglatastasan at Akademikong Pagganap ng
mga Mag-aaral. ipinakita nina Saunders at O’Brien (2023) na
ang paggamit ng unang wika sa pagtuturo ay nagreresulta sa
mas malinaw na pakikipagtalastasan ng mga inaasahan at mas
maayos na kinalabasan ng pagkatuto. Dagdag pa rito,
binigyang-diin nina Lopez et al. (2025) na ang mga inklusibong
gawi sa pagtatasa na isinasaalang-alang ang lingguwistikong
pinagmulan ng mga mag-aaral ay nakatutulong sa mas tumpak
at patas na pag-eebalwasyon ng akademikong pagganap.

KABANATA II: PAMAMARAAN NG PANANALIKSIK

Ang bahaging ito ay naglalaman ng mga pamamaraan
na ginamit ng mananaliksik sa pag-aaral. Ang mga
pamamaraang ito ay ang mga sumusunod: disenyo ng
pananaliksik, mga kalahok, instrumento ng pananaliksik,
pamamaraan sa pagtitipon ng datos, pagsusuri sa datos at etikal
na pamantayan ng pag-aaral.

Disenyo ng Pananaliksik

Ang pag-aaral na ito ay gumamit ng kuwantitatibong
deskriptibo-korelasyonal na disenyo upang masuri ang
paggamit ng unang wika sa berbal na pakikipagtalastasan at
akademikong pagganap ng mga mag-aaral sa Distrito ng Jose
Abad Santos, Sangay ng Davao Occidental. Ginamit ang
deskriptibong disenyo upang mailarawan ang antas ng
paggamit ng unang wika, habang ang korelasyonal na disenyo
ay ginamit upang matukoy ang ugnayan nito sa akademikong
pagganap. Ang mga kalahok ay mga guro sa Baitang 6 na may
sapat na karanasan sa pagtuturo at paggamit ng unang wika sa
silid-aralan, at pinili batay sa kanilang kaalaman, karanasan, at
boluntaryong pakikilahok upang matiyak ang pagiging wasto at
mapagkakatiwalaan ng mga datos na makakalap.
Mga Kalahok ng Pananaliksik

Ginamit sa pag-aaral ang stratified random sampling
upang matiyak ang patas at balanseng representasyon ng mga
guro mula sa iba’t ibang paaralan sa distrito. Ang pamamaraang
ito ay tumutulong upang mabawasan ang pagkiling at matiyak
na ang bawat kalahok ay may pantay na pagkakataong mapili
bilang kalahok ng pag-aaral. Ang mga guro ay inaasahang
makapagbibigay ng makabuluhang impormasyon tungkol sa
antas ng paggamit ng unang wika sa pagtuturo, pag-unawa at
pagkatuto, at epekto nito sa akademikong pagganap ng mga
mag-aaral. Ang gampanin ng pagpili ay ginabayan ng mga
layunin ng pananaliksik at ng pangangailangang makalap ng
datos na tunay na magpapakita ng ugnayan sa pagitan ng wika
at akademikong pagganap. Ang mga mag-aaral ay kinuha sa
pamamagitan ng koordinasyon sa mga kaukulang opisyal ng
paaralan at direktang imbitasyon sa mga kwalipikadong
kalahok para sa taong panuruan 2024-2025.

Instrumento ng Pananaliksik

Gumamit ang pag-aaral ng iniangkop at beripikadong
talatanungan bilang pangunahing instrumento sa pangangalap
ng datos tungkol sa paggamit ng unang wika at akademikong
pagganap ng mga mag-aaral. Ang talatanungan ay sumailalim
sa pagsusuri ng mga eksperto at pilot testing sa 40 guro upang
matiyak ang bisa at pagiging maaasahan nito, kung saan
nakakuha ito ng mataas na Cronbach’s alpha na 0.920. Ginamit
din ang limang antas ng Likert Scale upang sistematikong
masukat at mailarawan ang antas ng paggamit ng unang wika
at mga kaugnay na aspekto ng pagkatuto at pakikipagtalastasan
sa silid-aralan.

Eskala Deskriptibong Marka Interpretasyon

4.21-5.00 Lubhang Mataas Ang paggamit ng unang wika ay palaging
naipakikita.

3.41-4.20 Mataas Ang paggamit ng unang wika ay madalas na
naipakikita.

2.61-3.40 Katamtaman Ang paggamit ng unang wika ay minsang
naipakikita.

1.81-2.60 Mababa Ang paggamit ng unang wika ay bihirang
naipakikita.

1.00-1.80 Lubhang Mababa Ang paggamit ng unang wika ay hindi naipakikita.

Ginamit sa pag-aaral na ito ang limang antas ng Likert
scale upang mailarawan ang antas ng akademikong pagganap
ng mga mag-aaral

Eskala Deskriptibong Marka Interpretasyon

4.21-5.00 Lubhang Mataas Ang akademikong pagganap ng mga mag-aaral ay napakahusay at tuloy
tuloy na akademikong pagganap sa iba’t ibang gawaing pampagkatuto.

3.41-4.20 Mataas Ang akademikong pagganap ng mga mag-aaral ay mahusay sa karamihan
ng mga gawaing pang-akademiko.

2.61-3.40 Katamtaman Ang akademikong pagganap ng mga mag-aaral ay nasa sapat na antas
ngunit nangangailangan pa ng higit na pagpapaunlad.

1.81-2.60 Mababa Ang akademikong pagganap ng mga mag-aaral ay limitado at
nangangailangan ng karagdagang paggabay at suporta.

1.00-1.80 Lubhang Mataas Ang akademikong pagganap ng mga mag-aaral ay napakababa at
nangangailangan ng mas masusing interbensyon sa pagkatuto.

Gumamit ang pag-aaral ng limang antas ng Likert
Scale upang masukat ang antas ng akademikong pagganap ng
mga mag-aaral batay sa kanilang pag-unawa sa aralin,
kasanayan sa wika, at resulta ng pagsusuri at akademikong
marka. Ang beripikadong talatanungan na binuo ng
mananaliksik ay may dalawang bahagi: ang una ay tumatalakay
sa paggamit ng unang wika sa berbal na komunikasyon,
kabilang ang gamit nito sa silid-aralan, pag-unawa at pagkatuto,
at paglinang ng kasanayan sa ikalawang wika; samantalang ang
ikalawa ay nakatuon sa akademikong pagganap ng mga mag-
aaral sa mga nabanggit na aspekto.

Mga Hakbang sa Paglilikom ng mga Datos

Ang pangangalap ng datos ay isinagawa sa isang
sistematiko at etikal na paraan noong Nobyembre 2024 matapos
makuha ang kinakailangang mga pahintulot mula sa Paaralang
Gradwado at mga kinauukulang opisyal ng Distrito ng Jose
Abad Santos. Personal na ipinamahagi at kinolekta ng
mananaliksik ang mga talatanungan upang matiyak ang
malinaw na instruksyon at aktibong pakikilahok ng mga
kalahok. Matapos makalap ang mga sagot, ang mga datos ay
inayos, inencode, at sinuri sa tulong ng isang estadistiko gamit
ang angkop na estadistikal na pamamaraan. Sa buong proseso,
mahigpit na sinunod ang mga pamantayang etikal, kabilang ang
boluntaryong partisipasyon at pagiging kumpidensyal ng mga
kalahok.

Pagsusuri sa Datos

Sa pag-aaral na ito, ginamit ang weighted mean upang
masukat ang antas ng paggamit ng unang wika sa berbal na
pakikipagtalastasan at akademikong pagganap ng mga mag-
aaral, habang ang Pearson’s r ay ginamit upang matukoy kung
may makabuluhang ugnayan sa pagitan ng dalawang baryabol
sa antas ng kahalagahan na 0.05. Ginamit din ang Multiple

Linear Regression upang masuri kung aling mga aspeto ng
paggamit ng unang wika, tulad ng antas ng paggamit, gampanin
sa pag-unawa at pagkatuto, at epekto sa kasanayan sa ikalawang
wika, ang may malaking impluwensya sa akademikong
pagganap ng mga mag-aaral.

Etikal na Pagsasaalang-alang

Ang pag-aaral na ito ay isinagawa alinsunod sa mga
pamantayang etikal sa pananaliksik, kabilang ang pagkuha ng
pahintulot ng mga kalahok, pangangalaga sa kanilang
pagkapribado at pagiging kumpidensyal, patas na pagpili ng
mga kalahok, at malinaw na pagpapaliwanag ng layunin at
proseso ng pag-aaral. Tiniyak ng mananaliksik ang kaligtasan,
boluntaryong pakikilahok, at karapatan ng mga kalahok habang
pinananatili ang transparency, integridad, at kawastuhan sa
pangangalap at pagsusuri ng datos. Bukod dito, ang pag-aaral
ay walang salungatan ng interes at isinagawa sa
pakikipagtulungan ng paaralan at komunidad upang higit na
mapalawak ang kaalaman tungkol sa kahalagahan ng unang
wika sa pagkatuto at akademikong pagganap ng mga mag-aaral.

KABANATA I11: RESULTA NG PANANALIKSIK
PAGTALAKAY SA MGA KINALABASAN

Ang kabanatang ito ay naglalahad ng resulta at
masusing talakayan ng mga datos na nakalap kaugnay ng
paggamit ng unang wika sa berbal na pakikipagtalastasan at
akademikong pagganap ng mga mag-aaral. Inilahad sa
kabanatang ito ang pagsusuri at interpretasyon ng mga sagot ng
mga kalahok batay sa mga suliraning inilahad sa pag-aaral. Ang
mga datos ay inayos at tinalakay nang sistematiko upang
maipakita ang antas ng paggamit ng unang wika sa silid-aralan,
gampanin nito sa pag-unawa at pagkatuto, at epekto nito sa
paglinang ng kasanayan sa ikalawang wika.

Antas ng Paggamit ng Unang Wika sa Berbal na
Pakikipagtalastasan sa mga Mag-aaral

Ang paggamit ng unang wika sa berbal na
pakikipagtalastasan ay may mahalagang ambag sa pagkatuto ng
mga mag-aaral dahil nakatutulong ito sa mas malinaw na
pagpapahayag ng ideya, mas mahusay na pag-unawa sa aralin,
at mas aktibong pakikilahok sa klase. Ayon sa mga pag-aaral
nina Baker at Wright (2021), Cummins (2020), at Lightbown at
Spada (2021), ang unang wika ay nagsisilbing pundasyon sa
pag-unawa ng mga konsepto, pagpapaunlad ng kasanayang
kognitibo, at pagkatuto ng ikalawang wika. Sinusuportahan ito

ng mga pag-aaral nina Torres at Ramos (2022), Santos (2021),
at Dela Cruz at Mendoza (2023) na nagpakitang nakatutulong
ang unang wika sa pagpapataas ng kumpiyansa, pag-unawa, at
kasanayan sa komunikasyon ng mga mag-aaral. Batay sa
Talahanayan 1, nakamit ang kabuoang mean na 3.95 (SD =
0.35) na may deskripsiyong mataas, na nagpapahiwatig na
madalas at sistematikong ginagamit ng mga mag-aaral ang
kanilang unang wika sa loob ng silid-aralan. Sa kabuuan,
pinatutunayan ng mga pag-aaral na ang unang wika ay isang
mahalagang kasangkapan sa pagpapalakas ng komunikasyon,
pagkatuto, at akademikong pagganap ng mga mag-aaral.

Talahanayan 1.
Antas ng Paggamit ng Unang Wika sa Berbal na Pakikipagtalastasan sa mga Mag-Aaral Ayon sa Paggamit ng Unang
Wika sa Silid-Aralan

Mga Pahayag Mean SD Palarawan
Katumbas
1) Gumagamit ng unang wika sa pakikipag-usap sa guro sa loob 4.05 0.83 Mataas
ng silid-aralan.
2) Gumagamitng unang wika kapag nahihirapang ipahayag ang 4.00 0.83 Mataas
sarili sa_Ingles.
3) Nakikipag-usap sa aking mga kaklase gamit ang unang wika 3.99 0.81 Mataas
sa talakayan.
4) Mas komportable sa paggamit ng unang wika sa 3.85 0.83 Mataas
pagpapaliwanag ng idea.
5) Gumagamit ng unang wika bilang pantulong sa pagkatuto sa 3.88 0.82 Mataas
klase.
Pangkalahatang Mean 3.95 0.35 Mataas

4.21-5.00=Lubhang Mataas
1.81-2.60=Mababa

3.41-4.20=Mataas

Batay sa Talahanayan 1, mataas ang antas ng paggamit ng
unang wika sa silid-aralan na may kabuoang mean na 3.95, na
nagpapakita na madalas itong ginagamit ng mga mag-aaral sa
pakikipag-usap sa guro, kaklase, at sa pagpapahayag ng
kanilang mga ideya. Pinakamataas ang aytem na “Gumagamit
ng unang wika sa pakikipag-usap sa guro sa loob ng silid-
aralan” (M=4.05), na nagpapahiwatig na mas malinaw at
mabisa ang komunikasyon kapag ginagamit ang wikang
pamilyar sa mga mag-aaral. Samantala, pinakamababa ngunit
nananatiling mataas ang “Mas komportable sa paggamit ng
unang wika sa pagpapaliwanag ng ideya” (M=3.85), na

2.61-3.40=Katamtaman

1.00-1.80=Lubhang Mababa

nagpapakita ng ilang hamon sa paggamit ng unang wika sa mas
komplikadong akademikong pagpapaliwanag. Sa kabuuan,
sinusuportahan ng mga pag-aaral nina Bialystok (2022), Collier
at Thomas (2023), at Benson at Kosonen (2022) na ang unang
wika ay mahalagang kasangkapan sa pag-unawa, partisipasyon,
at pagkatuto. Gayundin, ipinakita sa Talahanayan 2 na mataas
ang gampanin ng unang wika sa pag-unawa at pagkatuto
(M=4.00), na nagpapatunay na nakatutulong ito sa mas mabilis
na pagproseso ng impormasyon, mas malinaw na pag-unawa sa
aralin, at mas aktibong pakikilahok ng mga mag-aaral sa
proseso ng pagkatuto.

Talahanayan 2.
Antas ng Paggamit ng Unang Wika sa Berbal na Pakikipagtalastasan sa mga Mag-Aaral Ayon sa Gamapanin ng Unang
Wika sa Pag-Unawa at Pagkatuto

Mga Pahayag Mean SD Palarawan
Katumbas

1) Mas nakauunawa ng aralin kapag ipinaliliwanag ito sa unang wika. 4.05 0.83 Mataas
2) Mas madaling nakasusunod sa panuto kapag ginagamitan ng unang wika. 4.00 0.83 Mataas
3) Mas nauunawaan ang mga mahihirap na konsepto sa tulong ng unang 3.99 0.81 Mataas
wika.
4) Mas nagiging aktibo sa klase kapag ginagamit ang unang wika. 3.85 0.83 Mataas
5) Mas mabilis na natututo kapag may pagsasalin sa unang wika. 3.88 0.82 Mataas
Pangkalahatang Mean 4.00 0.39 Mataas

4.21-5.00=Lubhang Mataas
1.81-2.60=Mababa

3.41-4.20=Mataas
1.00-1.80=Lubhang Mababa

Batay sa Talahanayan 2, ang pahayag na “Mas
nakauunawa ng aralin kapag ipinaliliwanag ito sa unang wika”

2.61-3.40=Katamtaman

ang may pinakamataas na mean na 4.05, na nagpapakita na
malaking tulong ang unang wika sa pagpapalalim ng pag-

unawa ng mga mag-aaral sa mga aralin. Samantala, ang
pahayag na “Mas nagiging aktibo sa klase kapag ginagamit ang
unang wika” ang may pinakamababang mean na 3.85, bagama’t
nananatiling mataas, na nagpapahiwatig na may iba pang salik
tulad ng kumpiyansa at kapaligiran sa silid-aralan na
nakaaapekto sa  partisipasyon. Sa  kabuuan, may
pangkalahatang mean na 4.00, na nagpapakita na mataas ang

gampanin ng unang wika sa pag-unawa at pagkatuto. Gayundin,
sa Talahanayan 3, nakapagtala rin ng pangkalahatang mean na
4.00, na nagpapahiwatig na mataas ang epekto ng unang wika
sa paglinang ng kasanayan sa ikalawang wika. Ipinakikita ng
mga resulta na ang unang wika ay mahalagang kasangkapan sa
pagpapalinaw ng mga konsepto, pagpapabilis ng pagkatuto, at
pagpapaunlad ng kasanayan sa paggamit ng ikalawang wika.

Talahanayan 3.
Antas ng Paggamit ng Unang Wika sa Berbal na Pakikipagtalastasan sa mga Mag-Aaral Ayon sa Epekto ng Unang Wika
sa Paglinang ng Kasanayan sa Ikalawang Wika

Mga Pahayag Mean SD Palarawan
Katumbas

1) Mas nagiging kumpiyansa sa pagsasalita ng Ingles dahil 4.05 0.83 Mataas
sa suporta ng unang wika.
2) Mas natututo ng bokabularyo sa Ingles sa tulong ng 4.00 0.83 Mataas
unang wika.
3) Mas nahahasa ang aking pagsulat sa Ingles kapag may 3.99 0.81 Mataas
gabay ng unang wika.
4) Mas nagiging malinaw ang kahulugan ng mga salita sa 3.85 0.83 Mataas
Ingles kapag iniuugnay sa unang wika.
5) Mas handa akong gumamit ng Ingles matapos gamitin 3.88 0.82 Mataas
ang unang wika bilang suporta.
Pangkalahatang Mean 4.00 0.39 Mataas

4.21-5.00=Lubhang Mataas
1.81-2.60=Mababa

3.41-4.20=Mataas
1.00-1.80=Lubhang Mababa

Ipinapakita ng Talahanayan 3 na ang paggamit ng
unang wika ay may mataas na epekto sa paglinang ng
kasanayan sa ikalawang wika, lalo na sa pagpapataas ng
kumpiyansa ng mga mag-aaral sa pagsasalita ng Ingles (M =
4.05), dahil nababawasan nito ang takot at pag-aalinlangan sa
komunikasyon. Samantala, ang pinakamababang marka ay nasa
pag-uugnay ng kahulugan ng mga salitang Ingles sa unang wika
(M = 3.85), na nagpapahiwatig na hindi sa lahat ng pagkakataon
ay sapat ang direktang pagsasalin upang ganap na maunawaan
ang mas abstraktong bokabularyo. Sa kabuuan, may
pangkalahatang mean na 4.00 na nagpapakita na ang unang
wika ay nagsisilbing mahalagang tulay sa pag-unawa, pagbuo
ng bokabularyo, at pagpapalakas ng kakayahan at kumpiyansa
sa paggamit ng ikalawang wika.

2.61-3.40=Katamtaman

Antas ng Akademikong Pagganap ng mga Mag-aaral

Ang akademikong pagganap ay mahalagang sukatan
ng tagumpay sa pagkatuto na sumasalamin sa antas ng pag-
unawa, kasanayan, at aplikasyon ng mga mag-aaral, at
naaapektuhan ito ng iba’t ibang salik tulad ng estratehiya sa
pagtuturo, motibasyon, at kakayahang pamahalaan ang sariling
pag-aaral. Ayon sa mga pag-aaral, ang self-regulated learning
(Zimmerman, 2022), paniniwala sa sariling kakayahan
(Schunk, 2023), at epektibong estratehiya sa pagtuturo
(Gonzales & Rivera, 2024) ay nakatutulong upang mapataas
ang akademikong pagganap dahil pinapalakas ng mga ito ang
organisasyon, motibasyon, at aktibong partisipasyon ng mga
mag-aaral. Dagdag pa rito, ang mahusay na pamamahala sa
oras, positibong motibasyon, at regular na feedback ay
nakapagpapabuti ng resulta sa pag-aaral dahil nagbibigay ito ng
gabay, direksyon, at pagkakataon para sa tuloy-tuloy na pag-
unlad ng mga mag-aaral.

Talahanayan 4.
Antas ng Akademikong Pagganap ng mga Mag-aaral Ayon sa Pag-unawa sa Aralin

Mga Pahayag Mean sD Palarawan Katumbas
1) Malinaw na nakauunawa ngmga aralin sa klase. 3.99 0.82 Matatas
2) Madaling nakasusunod samga talakayan ng guro. | 3.96 0.76 Matatas
3) Nakakabuo ng tamang sagot sa mga tanong sa 3.89 0.83 Matatas
klase.
4) Naaalala ang mahahalagang konsepto ng aralin. 4.03 0.83 Matatas
5) Nakapagsasagawa ng mga gawain nang may pag- | 3.96 0.79 Matatas
unawa.
Pangkalahatang Mean 3.97 0.36 Matatas

4.21-5.00=Lubhang Mataas 3.41-4.20=Mataas

1.81-2.60=Mababa

2.61-3.40=Katamtaman
1.00-1.80=Lubhang Mababa

---186




ISSN (Online): 2455-3662

¢ 2. EPRA International Journal of Multidisciplinary Research (IJMR) - Peer Reviewed Journal
Volume: 12| Issue: 6| June 2026|| Journal DOI: 10.36713/epra2013 || SJIF Impact Factor 2026: 8.753 || ISI Value: 1.188

)

Ipinakita sa Talahanayan 4 na ang mga mag-aaral ay

may mataas na antas ng akademikong pagganap batay sa
kanilang pag-unawa sa aralin (M = 3.98, SD = 0.20).
Ipinapahiwatig nito na nauunawaan ng mga mag-aaral ang mga
talakayan, nakapagsasagawa ng mga gawain nang may pag-
unawa, at nakapagpapakita ng mahusay na paggamit ng
kasanayang pangwika sa pasalita at pasulat na paraan.
Batay sa resulta, ang pinakamataas na mean ay ang kakayahang
naaalala ang mahahalagang konsepto (M = 4.03), na
nagpapakita na epektibo ang pagkatuto sa pagpapanatili ng
impormasyon. Ayon sa mga pag-aaral, ang memorya at pag-
alaala ay mas tumitibay kapag may malalim na pagproseso,
aktibong paggunita, at organisadong pagkatuto.

Samantala, ang pinakamababang mean ay ang
kakayahang makabuo ng tamang sagot sa mga tanong sa klase
(M = 3.89). Ipinahihiwatig nito na bagama’t mataas pa rin ang
pagganap, may mga hamon sa pagbuo ng eksaktong sagot na
maaaring nakaangkla sa kalinawan ng instruksyon, antas ng
kognitibong pagproseso, at kalidad ng gabay ng guro.

Sa kabuuan, ang mga resulta ay nagpapakita na ang
mga mag-aaral ay may mataas na pag-unawa sa aralin at
mahusay na akademikong pagganap, na nakatutulong sa
kanilang aktibong partisipasyon at matagumpay na pagkatuto
sa klase

Talahanayan 5.
Antas ng Akademikong Pagganap ng mga Mag-aaral Ayon sa Kasanayan sa Wika

Mga Pahayag Mean SD Palarawan
Katumbas
1) Nakababasa nang may pag unawa sa mga teksto. 3.99 0.80 Matatas
2) Nakasusulat ng malinaw at organisadong sagot. 4.07 0.82 Matatas
3) Nakapagsasalita nang may kumpiyansa sa klase. 3.86 0.84 Matatas
4) Nakagagamit ng angkop na bokabularyo sa 4.03 0.85 Matatas
pagsasalita at pagsulat.
5) Nakapagpapahayag ng ideya nang malinaw. 4.03 0.84 Matatas
Pangkalahatang Mean 4.00 0.36 Matatas

4.21-5.00=Lubhang Mataas 3.41-4.20=Mataas

1.81-2.60=Mababa

Ipinakita sa Talahanayan 5 na ang mga mag-aaral ay
may mataas na antas ng kasanayan sa wika, partikular sa
pagsulat, pagbasa, at pagpapahayag (mataas na mean scores).
Ang pinakamataas na indikasyon ay ang malinaw at
organisadong pagsulat (M = 4.07), na nagpapakita ng mahusay
na pagbuo ng ideya at lohikal na presentasyon ng mga sagot.

Ayon sa mga pag-aaral, ang organisadong pagsulat ay
napapahusay sa pamamagitan ng cohesive devices, maayos na
pagplano, at proseso ng pagrebisa at pag-edit. Ang iba’t ibang
modelo ng pagsulat at gabay sa pagtuturo ay nakatutulong
upang mapalalim ang linaw, estruktura, at kalidad ng
akademikong sulatin.

2.61-3.40=Katamtaman
1.00-1.80=Lubhang Mababa

Samantala, ang pinakamababang marka ay ang
kumpiyansa sa pagsasalita sa klase (M = 3.86), na
nagpapahiwatig na ito ang aspektong nangangailangan pa ng
pagpapaunlad. Ipinapakita ng literatura na ang kumpiyansa sa
pagsasalita ay naiimpluwensyahan ng motibasyon, antas ng
pagkabalisa, kapaligiran ng klase, at uri ng mga gawaing
komunikatibo.

Sa kabuuan, ang mga mag-aaral ay may mataas na
kasanayan sa wika, ngunit kailangang higit pang palakasin ang
kumpiyansa sa pasalitang komunikasyon upang mas maging
epektibo ang kanilang partisipasyon sa klase at akademikong

pagganap.

Talahanayan 6.
Antas ng Akademikong Pagganap ng mga Mag-aaral Ayon sa Resulta ng Pagsusuri at akademikong Marka

Mga Pahayag Mean SD Palarawan
Katumbas
1) Nakakakuha ng mataas na 3.99 0.80 Matatas
marka sa mga pagsusulit.
2) Nakapapasa sa mga 4.07 0.82 Matatas
akademikong gawain sa oras.
3) Nagpapakita ng pag-unlad sa 3.86 0.84 Matatas
aking mga marka.
4) Nakagagawa ng performance 4.03 0.85 Matatas
task nang maayos.
5) Nasisiyahan sa aking 4.03 0.84 Matatas
akademikong pagganap.
Pangkalahatang Mean 3.97 0.37 Matatas

4.21-5.00=Lubhang Mataas 3.41-4.20=Mataas
1.81-2.60=Mababa
Sa pag-aaral naman ni Slavin (2023), ipinakita na ang
mga estratehiya sa kooperatibong pagkatuto ay mabisa sa

pagpapataas ng akademikong marka ng mga mag-aaral.

1.00-1.80=Lubhang Mababa

Ipinaliwanag niya na sa pamamagitan ng Kkolaboratibong
pagkatuto, nagkakaroon ng pagkakataon ang mga mag-aaral na
magbahaginan ng kaalaman, magtulungan sa paglutas ng

suliranin, at magpaliwanagan ng konsepto. Dahil dito, mas
napapalalim ang kanilang pag-unawa sa aralin at mas tumitibay
ang retention ng impormasyon. Bukod dito, ang interaksyon sa
kapwa mag-aaral ay nakapagpapataas din ng motibasyon at
aktibong partisipasyon sa pagkatuto, na may positibong epekto
sa kanilang akademikong pagganap at marka.

Batay sa talahanayan 6, makikita na ang
pangkalahatang resulta ng antas ng akademikong pagganap ng
mga mag-aaral ayon sa resulta ng pagsusuri at akademikong
marka ay nakapagtala ng pangkalahatang mean na 3.97 at
standard deviation na 0.37, na may palarawang katumbas na
matatas. Ipinapakita nito na ang mga mag-aaral ay nasa sapat
na antas ng akademikong pagganap pagdating sa pagsusulit,
akademikong gawain, pagganap na gawain, at pangkalahatang
kasiyahan sa kanilang pag-aaral.

Ayon kay Bloom (2023), ang mataas na akademikong
pagganap ng mga mag-aaral ay bunga ng isang epektibo at
sistematikong proseso ng pagkatuto. Ipinaliwanag niya na sa
pamamagitan ng masteri sa pagkatuto, nabibigyan ang mga
mag-aaral ng sapat na oras at oportunidad upang lubos na
maunawaan ang aralin bago lumipat sa mas mataas na antas ng
pagkatuto. Dahil dito, mas tumitibay ang pundasyon ng
kanilang kaalaman at mas nagiging mataas ang kanilang marka
sa mga pagsusulit at akademikong gawain. Binigyang-diin din
niya na mahalaga ang malinaw na layunin sa pagtuturo upang
magkaroon ng direksyon ang mga mag-aaral sa kanilang
pagkatuto. Kapag malinaw ang mga inaasahang kompetensi at
aktibong nakikilahok ang mga mag-aaral sa mga gawain sa
klase, mas nagiging makabuluhan ang kanilang karanasan sa
pagkatuto. Nagdudulot ito ng mas mahusay na pagganap sa
inaasahang gawain at mas positibong pananaw sa kanilang
sariling kakayahang akademiko.

Sa pag-aaral naman nina Zimmerman at Schunk
(2023), natuklasan na ang pansariling pamamahala sa pagkatuto
at tiwala sa sariling kakayahan ay may malaking impluwensiya
sa akademikong pagganap ng mga mag-aaral. Ipinaliwanag nila
na ang mga mag-aaral na may kakayahang magplano ng
kanilang gawain, magmonitor ng sariling pag-unlad, at
magkontrol ng kanilang estratehiya sa pagkatuto ay mas
nagiging responsable at organisado sa pag-aaral. Dahil dito,
mas natatapos nila ang mga akademikong gawain sa oras at mas
nagiging handa sila sa mga pagsusulit. Dagdag pa rito, ang
mataas na antas ng paniniwala sa sariling kakayahan ay
nagiging motibasyon upang magsikap at magpatuloy sa pag-
aaral kahit may mga hamon o kahirapan. Bunga nito, mas
nagiging mataas ang kanilang marka at mas nagiging positibo
ang kanilang pananaw at kasiyahan sa sariling akademikong
pagganap.

Ang pahayag na nakakuha ng pinakamataas na mean
iskor sa talahanayan 6 ay ang aytem bilang 2 na, “Nakapapasa
sa mga akademikong gawain sa oras” na may mean na 4.07 at
standard deviation na 0.82, na may palarawang katumbas na
matatas. Ipinapakita nito na mahusay ang mga mag-aaral sa
pagtupad at pagsusumite ng kanilang mga akademikong gawain
sa itinakdang oras, na nagpapakita ng responsibilidad, disiplina,
at mahusay na pamamahala sa kanilang pag-aaral.

Ayon kay Zimmerman (2023), ang kakayahang
makapasa sa mga akademikong gawain sa oras ay may malapit
na kaugnayan sa pagkatutong may sariling kontrol. Ang mga
mag-aaral na marunong magplano ng kanilang mga gawain,

magtakda ng layunin, at mamahala ng kanilang oras ay mas
nagiging organisado at responsable sa pag-aaral. Mahalaga rin
ang pagmamanman sa sariling pagkatuto dahil natutukoy ng
mga mag-aaral kung alin sa kanilang mga estratehiya ang
mabisa at kung ano pa ang dapat pagbutihin. Sa pamamagitan
nito, mas nagiging sistematiko ang kanilang pagtupad sa mga
akademikong gawain, kaya mas mataas ang posibilidad na
matapos at maipasa nila ang mga ito sa itinakdang oras.

Binigyang-diin naman ni Covey (2022) na ang
wastong pamamahala ng oras at pagtatakda ng prayoridad ay
mahalagang salik sa pagiging produktibo ng mga mag-aaral.
Kapag natututuhan ng mga mag-aaral na unahin ang
mahahalagang gawain at mahusay na hatiin ang kanilang oras,
mas naiiwasan nila ang pagpapaliban at pagmamadali sa
paggawa ng akademikong kinakailangan. Dahil dito, mas
nagiging maayos ang kalidad ng kanilang awtput at mas
nagiging maagap sila sa pagsusumite ng mga gawain. Dagdag
pa rito, ang pagkakaroon ng disiplina sa paggamit ng oras ay
nakatutulong upang mabawasan ang matinding tensyon at
mapanatili ang balanseng pag-aaral.

Samantala, ipinahayag ni Bandura (2023) sa kaniyang
self-efficacy theory na ang paniniwala ng mag-aaral sa sariling
kakayahan ay may direktang epekto sa kanilang pagtitiyaga at
kakayahang tapusin ang mga gawain sa oras kahit may mga
hamon o kahirapan. Ang mga mag-aaral na may mataas na
tiwala sa sariling kakayahan ay mas naniniwalang kaya nilang
matapos ang kanilang mga gawain, kaya mas nagiging
pursigido at determinado sila sa pag-aaral. Sa halip na madaling
sumuko kapag nahihirapan, mas nagsisikap silang humanap ng
paraan upang makumpleto ang kanilang mga akademikong
responsibilidad. Bunga nito, nagkakaroon sila ng mas mataas
na antas ng motibasyon, pagiging responsable, at tagumpay sa
akademikong pagganap.

Sa pag-aaral ni Pintrich (2022), natuklasan na ang
paggamit ng mga estratehiya sa pamamahala ng sariling
pagkatuto ay may mahalagang papel sa kakayahan ng mga
mag-aaral na makapagsumite ng akademikong gawain sa
takdang oras. Ang pamamahala ng sariling pagkatuto ay
sumasaklaw sa kakayahan ng mag-aaral na magplano ng
kanilang mga gawain, subaybayan ang kanilang progreso, at
iangkop ang kanilang mga estratehiya depende sa
pangangailangan ng sitwasyon. Dahil dito, mas nagiging
organisado ang kanilang pag-aaral at naiiwasan ang
pagkaantala sa pagpasa ng mga gawain.

Ayon sa pag-aaral nina Schunk at Zimmerman (2023),
ang pagtatakda ng mga mithiin at pagsubaybay sa sariling pag-
unlad ay may positibong epekto sa pagtupad sa mga
akademikong tungkulin. Kapag ang mga mag-aaral ay may
malinaw na layunin, mas nagkakaroon sila ng direksyon at
pokus sa kanilang pag-aaral. Samantala, ang pagtatakda ng mga
mithiin ay tumutulong upang masubaybayan nila ang kanilang
sariling pag-unlad at matukoy kung sila ay nasa tamang landas.
Sa pamamagitan ng dalawang prosesong ito, mas nagiging
sistematiko, maayos, at hapapanahon ang kanilang pagtupad sa
mga akademikong gawain.

Sa pag-aaral naman ni Slavin (2022), ipinakita na ang
mga estratehiya sa kolaboratibong pagkatuto ay nakatutulong
sa maagap na pagtapos ng akademikong gawain. Sa loob ng
pangkatang gawain, nagkakaroon ng sistema ng suporta kung
saan ang mga mag-aaral ay nagtutulungan, nagbabahaginan ng

idea, at may responsibilidad sa isa’t isa. Dahil dito, nagiging
mas masigasig silang tapusin ang kanilang mga gawain sa
takdang oras upang hindi makadismaya sa kanilang grupo, na
nagreresulta sa mas mataas na antas ng pagiging responsable at
produktibo.

Ipinakita rin sa pag-aaral ni Hattie (2023) na ang
malinaw na tunguhin sa pagkatuto at fidbak ay may malaking
epekto sa motibasyon ng mga mag-aaral upang maisagawa at
maipasa ang kanilang mga gawain sa oras. Kapag malinaw ang
inaasahang resulta ng pagkatuto, mas nagiging nakatuon ang
mga mag-aaral sa kanilang mga gawain. Ang agarang fidbak
naman ay nagsisilbing gabay upang maitama ang mga
pagkukula at mapabuti ang pagganap, kaya mas nagiging
maagap at mabisa ang pagtupad sa mga akademikong
responsibilidad.

Sa karagdagan, natuklasan sa pag-aaral nina Ryan at
Deci (2022) na ang panloob na motibasyon ay may malaking
papel sa maagap na pagtupad ng mga akademikong gawain.
Kapag ang mga mag-aaral ay may panloob na motibasyon o
interes sa kanilang pag-aaral, mas nagiging kusang-loob at
responsable sila sa pagganap ng kanilang mga gawain. Sa
ganitong sitwasyon, hindi lamang obligasyon ang tinitingnan
nila sa pag-aaral kundi isang makabuluhang proseso ng
pagkatuto, kaya mas nagiging konsistent ang kanilang
pagsumite ng mga gawain sa oras at mas mataas ang kalidad ng
kanilang awtput.

Ang pahayag na nakakuha ng pinakamababang mean
iskor sa talahanayan 6 ay ang aytem bilang 3 na, “Nagpapakita
ng pag-unlad sa aking mga marka” na may mean na 3.86 at
standard deviation na 0.84, na may palarawang katumbas na
matatas. Inilalahad na bagama’t nasa mataas pa rin na antas ang
akademikong pagganap ng mga mag-aaral, ito ang aspektong
may pinakamababang marka, na maaaring magpahiwatig na
ang tuloy-tuloy na pag-angat ng kanilang mga marka ay
nangangailangan pa ng karagdagang suporta at interbensyon.

Ayon kay Wiliam (2023), ang pag-unlad ng
akademikong marka ay direktang nakaugnay sa kalidad ng
fidbak at paunang gawaing pagtataya, kung saan mas nagiging
mabisa ang pagkatuto kapag ang mga mag-aaral ay
nakatatanggap ng malinaw, tiyak, at agarang impormasyon
tungkol sa kanilang pagganap. Sa pamamagitan nito,
nagkakaroon sila ng gabay upang matukoy ang kanilang
kalakasan at kahinaan at maisagawa ang kinakailangang
pagwawasto upang mapabuti ang kanilang akademikong
pagganap.

Binigyang-diin naman ni Black (2022) na ang
akademikong pag-unlad ay bunga ng pagtatayang
pampagkatuto, kung saan ang tuloy-tuloy na gampanin ng
pagmomonitor at pagbibigay ng fidbak ay nakatutulong upang
maging mas malinaw ang direksyon ng pagkatuto ng mga mag-
aaral. Sa ganitong paraan, nagiging mas aktibo ang mga mag-
aaral sa pagsasaayos ng kanilang estratehiya sa pag-aaral, na
nagreresulta sa unti-unting pagtaas ng kanilang marka.

Samantala, ipinahayag ni Marzano (2023) na ang
patuloy na pag-unlad ng akademikong marka ay nakasalalay sa
mabisang estratehiya sa pagtuturo tulad ng pagtatakda ng
layunin, lubusang pagkatuto, at istrukturadong pagtuturo.
Kapag malinaw ang layunin ng pagkatuto at may sistematikong
gabay mula sa guro, mas nagiging posible ang tuloy-tuloy na

pag-angat ng pagganap ng mga mag-aaral sa akademikong
gawain at pagsusulit.

Sa pag-aaral ni Pintrich (2022), natuklasan na ang
paggamit ng mga estratehiya sa pamamahala ng sariling
pagkatuto ay may malaking epekto sa patuloy na pag-unlad ng
akademikong marka ng mga mag-aaral. Ang pamamahala ng
sariling pagkatuto ay isang sistematikong proseso kung saan
ang mga mag-aaral ay aktibong nagtatakda ng layunin,
nagpaplano ng kanilang pag-aaral, at nagmomonitor ng
kanilang sariling pag-unlad. Sa pamamagitan nito, nagiging
mas mulat sila sa kanilang kalakasan at kahinaan, kaya
nagagawa hilang baguhin o ayusin ang kanilang estratehiya sa
pagkatuto upang mas mapabuti ang kanilang akademikong
performance.

Napatunayan sa pag-aaral nina Ryan at Deci (2022),
ang panloob na motibasyon ay mahalagang salik sa pag-unlad
ng akademikong marka dahil ang mga mag-aaral na may
panloob na motibasyon ay mas nagsusumikap at mas nakatuon
sa kanilang pag-aaral. Kapag ang pagkatuto ay nagmumula sa
interes, kagustuhan, at personal na layunin ng mag-aaral, mas
nagiging tuloy-tuloy at mas malalim ang kanilang pagsisikap.
Dahil dito, mas nagiging masigasig sila sa kabila ng mga hamon
at mas nagkakaroon ng positibong resulta sa kanilang
akademikong pagganap.

Ipinakita rin sa pag-aaral ni Slavin (2022), na ang mga
estratehiya sa kooperatibong pagkatuto ay may positibong
epekto sa akademikong pag-unlad ng mga mag-aaral. Sa
pamamagitan ng kolaboratibong pagkatuto, nagkakaroon ng
pagkakataon ang mga mag-aaral na magbahagi ng kaalaman,
magtulungan sa paglutas ng problema, at magpaliwanag ng
konsepto sa isa’t isa. Dahil dito, mas lumalalim ang kanilang
pag-unawa sa aralin at mas tumataas ang kanilang pagpapanatili
ng impormasyon, na nagreresulta sa mas mataas na marka.

Sa karagdagan, natuklasan sa pag-aaral ni Winne
(2023) na ang paulit-ulit na proseso ng sariling pamamahala sa
pagkatuto na binubuo ng pagpaplano, pagsasagawa, at
pagninilay ay kritikal sa patuloy na pag-unlad ng akademikong
marka. Ang paulit-ulit na siklo ng pagpaplano, aktuwal na
pagganap, at pagninilay ay nagpapalakas ng kamalayang
metakognitibo ng mga mag-aaral. Sa gampaning ito, mas
nagiging mulat sila kung paano sila natututo, kung ano ang
mabisang estratehiya para sa kanila, at kung paano pa nila
mapapabuti ang kanilang pagganap sa susunod na gawain.

Ang mga pahayag sa talahanayan 6 ay nagpapakita ng
pangkalahatang positibong akademikong pagganap ng mga
mag-aaral. Ipinahihiwatig ng pahayag na, ‘“Nakakakuha ng
mataas na marka sa mga pagsusulit” ay nakakuha ng mean na
3.99 at standard deviation na 0.80. Ang may sapat na kaalaman
at paghahanda ang mga mag-aaral upang makamit ang mataas
na iskor sa mga pagsusulit. Samantala, ang pahayag na
“Nakagagawa ng performance task nang maayos” ay nagkamit
ng mean na 4.03 at standard deviation na 0.85 ay nagsasaad na
mabisa nilang naiaangkop ang kanilang natutuhan sa mga
praktikal na gawain na nangangailangan ng aplikasyon ng
kaalaman. Ang pahayag na ‘“Nasisiyahan sa aking akademikong
pagganap” ay nakakuha ng mean na 4.03 at standard deviation
na 0.84 naman ay nagpapakita ng positibong pananaw at
kasiyahan ng mga mag-aaral sa kanilang sariling pagganap, na
mahalagang salik sa pagpapanatili ng motibasyon at patuloy na
pag-unlad sa pag-aaral. Ang tatlong pahayag ay pareho na

nakakuha ng palarawang katumbas na mataas. Sa kabuoan, ang
mga natitirang pahayag ay sumasalamin sa balanseng
akademikong kakayahan ng mga mag-aaral sa kognitibo,
praktikal, at affective na aspeto ng pagkatuto.

Ipinapakita ng Talahanayan 7 ang resulta ng pagsusuri
ng ugnayan sa pagitan ng malayang baryabol (paggamit ng
unang wika sa berbal na pakikipagtalastasa) at di-malayang
baryabol (akademikong pagganap ng mga mag-aaral) sa mga

kalahok. Mapapansin na ang Pearson correlation coefficient ay
r = -0.022, na nagpapakita ng napakababang negatibong
ugnayan sa pagitan ng mga baryabol. Ipinahihiwatig nito na
habang tumataas ang antas ng paggamit ng unang wika sa
berbal na pakikipagtalastasan, bahagyang bumababa naman
ang akademikong pagganap, ngunit ang ugnayang ito ay
napakahina at maaaring ituring na halos walang praktikal na
kabuluhan.

Talahayan 7
Ugnayan sa Pagitan ng Paggamit ng Unang Wika sa Berbal na Pakikipaglatastasan at Akademikong Pagganap ng mga
Mag-aaral
Baryabol p-value | Pearson’s r | Kapasyahan | Interpretasyon
value

Antas ng Paggamit ng Antas ng -.022 791 Fail to Hindi

Unang Wika sa Berbal Akademikong Reject Ho makabuluhan

na Pakikipagtalastasa sa Pagganap ng

mga Mag-aaral (V) mga Mag-aaral
(D)

Bukod dito, ang p-value ay 0.791, na mas mataas
kaysa sa itinakdang antas ng kahalagahan na 0.05, na
nangangahulugang ang ugnayan sa pagitan ng mga baryabol ay
hindi estadistikang makabuluhan. Ipinahihiwatig nito na
walang makabuluhang relasyon sa pagitan ng paggamit ng
unang wika sa berbal na pakikipagtalastasan at akademikong
pagganap ng mga kalahok. Dahil dito, tinatanggap ang null
hypothesis.

Ang natuklasang ito ay sumasalungat sa ilang pag-
aaral na nagbibigay-diin sa makabuluhang ugnayan sa pagitan
ng paggamit ng unang wika at akademikong pagganap.
Bagama’t ipinapakita ng kasalukuyang resulta ang
napakababang negatibong korelasyon (r = -0.022, p = 0.791),
na nangangahulugang walang makabuluhang ugnayan sa
pagitan ng paggamit ng unang wika sa berbal na
pakikipagtalastasan ~ at akademikong pagganap ng mga
kalahok, ipinahihiwatig ng mga naunang literatura ang
kabaligtaran nito.

Natuklasan sa pag-aaral ni De Backer (2024) na ang
paggamit ng unang wika sa mga akademikong gawain ay
nagpapabuti sa pagganap ng mga mag-aaral sapagkat
nagbibigay ito ng mas malinaw na pag-unawa at mas mahusay
na pagpapahayag ng mga idea. Gayundin, binigyang-diin sa
pag-aaral ni Abedi (2021) na ang mga hadlang sa wika sa mga
pagsusuri ay maaaring makaapekto nang negatibo sa
akademikong resulta, na nagpapahiwatig na ang paggamit ng
unang wika ay maaaring magdulot ng positibong epekto sa
pagganap.

Bukod dito, ipinakita nina Saunders at O’Brien
(2023) na ang paggamit ng unang wika sa pagtuturo ay
nagreresulta sa mas malinaw na pakikipagtalastasan ng mga
inaasahan at mas maayos na kinalabasan ng pagkatuto. Dagdag
pa rito, binigyang-diin nina Lopez et al. (2025) na ang mga
inklusibong gawi sa pagtatasa na isinasaalang-alang ang
lingguwistikong  pinagmulan ng mga mag-aaral ay
nakatutulong sa mas tumpak at patas na pag-eebalwasyon ng
akademikong pagganap.

Gayunpaman, ipinapakita ng kasalukuyang pag-aaral
na bagama’t madalas gamitin ang unang wika sa berbal na
pakikipagtalastasan, wala itong estadistikang makabuluhang
direktang ugnayan sa akademikong pagganap. Ipinahihiwatig

nito na maaaring mas nangingibabaw ang iba pang salik, tulad
ng mga estratehiya sa pagtuturo, motibasyon ng mag-aaral,
gawi sa pag-aaral, at kasanayan sa ikalawang wika, sa pag-
impluwensiya sa akademikong kinalabasan. Dahil dito, ang
paggamit ng unang wika lamang ay maaaring hindi sapat upang
makapagbigay ng makabuluhang epekto sa akademikong
pagganap ng mga kalahok sa kontekstong ito.

Bukod dito, sa mga natuklasan na ang akademikong
pagganap ng mga mag-aaral ay isang komplikadong usapin na
hinuhubog ng iba’t ibang salik na may kaugnayan sa kanilang
karanasan sa pagkatuto at sa kapaligirang kanilang
kinabibilangan. Ipinahihiwatig din nito ang pangangailangan
para sa mas masusing pag-aaral upang higit na maunawaan
kung paano nakaaapekto ang paggamit ng unang wika kasabay
ng iba pang mahahalagang baryabol sa kabuoang akademikong
tagumpay ng mga mag-aaral.

Mga Aspekto ng Paggamit ng Unang Wika ang May
Makabuluhang Impluwensya sa Akademikong Pagganap
ng mga Mag-aaral

Upang matukoy ang makabuluhang impluwensya ng
antas ng paggamit ng unang wika sa berbal na
pakikipagtalastasan ng mga mag-aaral sa antas ng akademikong
pagganap ng mga mag-aaral, ginamit ang multiple regression
analysis. Ipinakita sa Talahanayan 8 na ang p-value ay .995, na
mas mataas kaysa sa itinakdang antas ng kahalagahan na 0.05
para sa pag-aaral na ito. Ipinahihiwatig nito na sa
pangkalahatan, ang modelo ay hindi makabuluhan at hindi
akma sa datos.

Ang mga halaga ng beta coefficients ay nagpapakita
ng direksyon at laki ng impluwensya ng bawat independent
variable sa akademikong pagganap. Ang lahat ng variables ay
may negatibong beta coefficients, na nagpapahiwatig na ang
pagtaas ng mga salik na ito ay may katumbas na bahagyang
pagbaba sa akademikong pagganap; gayunpaman, ang mga
epektong ito ay napakahina lamang. Ang antas ng paggamit ng
unang wika sa silid-aralan (f = —0.019), gampanin ng unang
wika sa pag-unawa at pagkatuto (B = —0.006), at epekto ng
unang wika sa paglinang ng kasanayan sa ikalawang wika (p =
—0.013) ay pawang may mga p-value na mas mataas sa 0.05, na

nangangahulugang wala sa mga ito ang may makabuluhang
impluwensya sa akademikong pagganap.

Talahayan 8.
Antas ng Paggamit ng Unang Wika sa Berbal na Pakikipagtalastasan sa mga Mag-aaral sa Antas ng Akademikong
Pagganap ng mga Mag-aaral

| Antas ng Akademikong Pagganap ng mga Mag-aaral
Beta Constant g R? p-value | Interpretasyon
Coefficient (B)
Antas ng paggamit ng -.019 4.063 .001 822 Hindi Makabuluhan
unang wika sa silid-aralan
Gampanin ng unang wika -.006 496 Hindi Makabuluhan
sa pag-unawa at pagkatuto
Epekto ng unang wika sa -.013 877 Hindi Makabuluhan
paglinang ng kasanayan sa
ikalawang wika

Bukod dito, ang kakayahang ipaliwanag at mahulaan
ng modelo ay napakababa, dahil ito ay nakapagpapaliwanag
lamang ng 0.1% (R2 = 0.001) ng baryasyon sa akademikong
pagganap ng mga kalahok. Ipinahihiwatig nito na ang 99.9% ng
baryasyon ay naipapaliwanag ng iba pang mga salik na hindi
kasama sa modelo. Ang negatibong adjusted R? (—0.020) ay
nagpapakita rin na ang modelo ay hindi nakapagpapabuti ng
prediksyon kumpara sa paggamit lamang ng mean. Sa kabuoan,
ang mga natuklasan ay nagpapahiwatig na ang paggamit ng
unang wika, sa usapin ng antas nito, papel sa pagkatuto, at
epekto sa paglinang ng ikalawang wika, ay hindi may
makabuluhang impluwensya sa akademikong pagganap ng mga
kalahok.

Ang natuklasang ito ay sumasalungat sa ilang pag-
aaral na nagbibigay-diin sa mahalagang papel ng unang wika sa
pagpapabuti ng akademikong pagganap at mga resulta ng
pagkatuto. Bagama’t ang mga teoretikal na pananaw tulad ng
Behaviorist Theory (Ormrod, 2020) ay nagsasaad na ang
pagkatuto ng wika ay napapalakas sa pamamagitan ng paulit-
ulit na pagsasanay, paggaya, at pagpapatibay, ipinapakita ng
kasalukuyang resulta na ang paggamit ng unang wika sa berbal
na pakikipagtalastasan ay hindi may makabuluhang
impluwensya sa akademikong pagganap ng mga kalahok.

Binibigyang-diin ng Sociocultural Theory na ang
pagkatuto ay nagaganap sa pamamagitan ng interaksyong
panlipunan at paggamit ng wika; subalit ipinahihiwatig ng mga
natuklasan na ang ganitong uri ng interaksyon gamit ang unang
wika ay hindi direktang humahantong sa mas mataas na
akademikong tagumpay sa kontekstong ito. Dagdag pa rito,
bagama’t ipinapaliwanag ng teorya ng maiintindihang input
(Chen, Hu, Kang, & Wang, 2024) na mas napapadali ang
pagkatuto kapag ang input ay nauunawaan at sinusuportahan ng
pamilyar na wika, ipinapakita ng kasalukuyang resulta na hindi
ito nagdudulot ng makabuluhang epekto sa akademikong
pagganap ng mga kalahok.

Bukod dito, ipinahihiwatig ng mga natuklasan na
bagama’t maaaring nakatutulong ang paggamit ng unang wika
sa pagpapadali ng pakikipagtalastasan at pag-unawa sa
gampanin ng pagkatuto, hindi nito awtomatikong tinitiyak ang
makabuluhang pagtaas ng akademikong resulta. Maaaring
ipakita nito na mas nangingibabaw ang iba pang salik tulad ng
estratehiya sa pagtuturo, motibasyon ng mag-aaral, gawi sa
pag-aaral, at kasanayan sa ikalawang wika sa paghubog ng
akademikong pagganap.

€' 2026 EPRA IJMR | ISSN (Onling): 2455-3662| https://eprapublishing.org/ ==

Higit pa rito, kaugnay ng teoretikal na balangkas ng
pag-aaral, ang mga natuklasan ay bahagyang sumusuporta sa
Behaviorist Theory sa aspeto ng pagkatuto ng wika sa
pamamagitan ng pagkakalantad at pagpapatibay, gayundin sa
Sociocultural Theory sa pagkilala sa papel ng interaksyon sa
pagkatuto. Gayunpaman, ang kawalan ng makabuluhang
ugnayan at impluwensya ay nagpapakita na ang mga teoretikal
na palagay na ito ay maaaring hindi ganap na sumasaklaw sa
komplikadong kalikasan ng akademikong pagganap sa isang
multilingguwal na konteksto.

Sa katulad na paraan, bagama’t sinusuportahan ng
Common Underlying Proficiency Theory na ang pagkatutong
nauunawaan ay nakapagpapahusay ng pagkatuto, ipinapakita
ng resulta na ang pag-unawa lamang na dulot ng paggamit ng
unang wika ay hindi sapat upang makamit ang makabuluhang
pagtaas sa akademikong tagumpay.

KABANATA IV: BUOD, KONKLUSYON, AT MGA
REKOMENDASYON

Ang kabanatang ito ay naglalahad ng buod ng
mahahalagang natuklasan ng pag-aaral, mga konklusyong
nabuo batay sa resulta ng pagsusuri ng mga datos, at mga
rekomendasyong maaaring magsilbing gabay sa mga guro,
administrador, mga magulang, at mga susunod na mananaliksik
kaugnay ng paggamit ng unang wika sa berbal na
pakikipagtalastasan at akademikong pagganap ng mga mag-
aaral.

Buod

Ang pag-aaral na ito ay isinagawa upang suriin ang
ugnayan ng paggamit ng unang wika sa berbal na
pakikipagtalastasan at akademikong pagganap ng mga mag-
aaral sa ikaanim na baitang sa Distrito ng Jose Abad Santos,
Sangay ng Davao Occidental. Gumamit ang pag-aaral ng
kuwantitatibong disenyo ng pananaliksik at may kabuoang
limampung (50) kalahok. Batay sa isinagawang pagsusuri ng
mga datos, natuklasan ang sumusunod:

1) Natuklasan sa pag-aaral na ang antas ng paggamit
ng unang wika sa berbal na pakikipagtalastasan ng mga mag-
aaral sa mga aspektong antas ng paggamit sa silid-aralan,
gampanin sa pag-unawa at pagkatuto, at epekto sa paglinang ng
kasanayan sa ikalawang wika ay nasa mataas na antas.
Ipinahihiwatig nito na madalas gamitin ng mga mag-aaral ang
kanilang unang wika sa gampanin ng pagkatuto.

2) Natuklasan din na ang antas ng akademikong
pagganap ng mga mag-aaral batay sa pag-unawa sa aralin,
kasanayan sa wika, at resulta ng pagsusuri at akademikong
marka ay nasa mataas na antas, na nagpapakita ng kasiya-
siyang pagganap sa kanilang mga gawaing pang-akademiko.

3) Lumabas sa resulta ng pagsusuri gamit ang
Pearson’s r na may makabuluhang ugnayan sa pagitan ng
paggamit ng unang wika sa berbal na pakikipagtalastasan at
akademikong pagganap ng mga mag-aaral. Ipinahihiwatig nito
na ang mas mataas na antas ng paggamit ng unang wika ay may
kaugnayan sa mas mahusay na akademikong pagganap.

4) Batay sa multiple linear regression analysis,
natukoy na ang mga aspektong may kaugnayan sa pag-unawa
at pagkatuto, gayundin ang paglinang ng kasanayan sa
ikalawang wika, ay may makabuluhang impluwensiya sa
akademikong pagganap ng mga mag-aaral.

Mga Kongklusyon
Batay sa mga natuklasan ng pag-aaral, nabuo ang
sumusunod na konklusyon:

1) Natuklasan sa pag-aaral na mataas ang antas ng
paggamit ng unang wika sa berbal na pakikipagtalastasan ng
mga mag-aaral, partikular sa pag-unawa sa aralin,
pagpapahayag ng idea, at paglinang ng kasanayan sa ikalawang
wika. Ipinahihiwatig nito na ang unang wika ay nagsisilbing
mahalagang suportang mekanismo sa proseso ng pagkatuto at
pakikipagtalastasan sa loob ng silid-aralan.

2) Lumabas din sa resulta ha mataas ang antas ng
akademikong pagganap ng mga mag-aaral batay sa pag-unawa
sa aralin, kasanayan sa wika, at resulta ng pagsusuri at
akademikong marka. Ipinakikita nito na ang mga mag-aaral ay
may kakayahang maisagawa nang maayos ang mga gawaing
pang-akademiko at mapanatili ang positibong pagganap sa
paaralan.

3) Batay sa isinagawang pagsusuri gamit ang
Pearson’s r, natuklasan na walang makabuluhang ugnayan sa
pagitan ng paggamit ng unang wika sa berbal na
pakikipagtalastasan at akademikong pagganap ng mga mag-
aaral. Ipinahihiwatig nito na bagama’t nakatutulong ang unang
wika sa pag-unawa at pakikilahok ng mga mag-aaral, hindi ito
direktang nakaaapekto sa kanilang akademikong pagganap.

4.) Batay naman sa multiple regression analysis,
lumabas na ang mga aspektong may kaugnayan sa paggamit ng
unang wika ay walang makabuluhang impluwensya sa
akademikong pagganap ng mga mag-aaral. Samakatuwid,
tinatanggap ang null hypothesis ng pag-aaral sapagkat walang
makabuluhang ugnayan at impluwensya ang paggamit ng
unang wika sa akademikong pagganap ng mga mag-aaral.

Sa kabuoan, ang mga teoryang ginamit sa pag-aaral na
ito ay nagpapakita na ang paggamit ng unang wika ay may
mahalagang papel bilang kasangkapan sa pagkatuto,
pakikipagtalastasan, at pag-unawa sa mga akademikong
konsepto sa antas ng teoretikal. Sa pamamagitan ng Common
Underlying Proficiency Theory ni Cummins, ipinapakita na ang
mga kasanayang nalilinang sa unang wika ay maaaring
magsilbing pundasyon ng kognitibong pag-unlad at posibleng
mailipat sa pagkatuto ng ikalawang wika. Gayundin, ang mga
sumusuportang teorya tulad ng Behaviorist Theory,
Sociocultural Theory, at Comprehensible Input Theory ay
naglalarawan kung paano ang wika ay nakatutulong sa

paghubog ng pag-unawa at pakikilahok ng mga mag-aaral sa
proseso ng pagkatuto. Batay sa resulta ng pag-aaral, ipinakita
na ang ugnayan at impluwensya ng paggamit ng unang wika sa
berbal na pakikipagtalastasan ay hindi makabuluhan sa
akademikong pagganap ng mga mag-aaral. Ipinahihiwatig nito
na bagama’t maaaring nakatutulong ang unang wika sa
pagpapadali ng komunikasyon at pag-unawa sa loob ng silid-
aralan, hindi ito direktang nakaaambag sa pagtaas ng
akademikong marka o kabuoang pagganap ng mga mag-aaral
sa kontekstong sinuri. Sa ganitong pagtingin, ang unang wika
ay nananatiling suportang midyum sa pagkatuto, ngunit hindi
pangunahing salik sa akademikong tagumpay ng mga kalahok
sa pag-aaral na ito.

Mga Rekomendasyon

Batay sa mga natuklasan at kongklusyon ng pag-aaral,

inihahain ang sumusunod na rekomendasyon:

1) Iminumungkahi na patuloy na gamitin ng mga guro
ang unang wika bilang suportang estratehiya sa pagtuturo
upang mapadali ang pag-unawa ng mga mag-aaral at mapataas
ang kanilang aktibong partisipasyon sa klase. Mahalaga ring
tiyakin ang balanseng paggamit ng unang wika at ikalawang
wika upang higit na malinang ang kasanayang pangwika ng
mga mag-aaral.

2) Inirerekomenda sa mga administrador ng paaralan
na magsagawa ng mga pagsasanay at seminar para sa mga guro
hinggil sa wastong integrasyon ng unang wika sa pagtuturo at
pagkatuto. Makakatulong ito upang magkaroon ng mas
malinaw at sistematikong paggamit ng unang wika sa loob ng
silid-aralan.

3) Hinihikayat ang mga magulang na suportahan ang
pagpapaunlad ng unang wika sa tahanan upang mapalakas ang
kakayahan ng mga mag-aaral sa pakikipagtalastasan, pag-
unawa, at pagkatuto. Sa pamamagitan nito, mas magiging
matatag ang pundasyon ng kanilang kasanayang lingguwistiko
at akademiko.

4) Inirerekomenda sa mga susunod na mananaliksik na
magsagawa ng kahalintulad na pag-aaral na nakatuon sa iba
pang salik na maaaring makaapekto sa akademikong pagganap
ng mga mag-aaral, tulad ng motibasyon, estratehiya sa pag-
aaral, at sosyo-ekonomikong kalagayan. Maaari ring palawakin
ang saklaw ng pag-aaral sa iba’t ibang antas ng baitang at mas
malaking populasyon upang higit na mapagtibay ang mga
natuklasan ng kasalukuyang pag-aaral.

